Tschun amitgs schain sin lur schigentamauns e gaudan il suentermiezdi liber el bogn aviert: Laura, Sofia, Sara, Linard e Martin. Tuts han priu cun els lur caussas da sport preferiu e per sedivertir in cudisch ni in discman cun in dc. E tuts han cumprau enzatgei al kiosc.

“Tgi ha tschuffergnau miu schigentamauns cun glatsch da puaunas? Quei sa mo esser stau enzatgi da Vus!” Quei vul in um pli vegl saver che stat tuttenina avon ils tschun schigentamauns. “Tgi eis ei stau?”

Tgi ha magliau il glatsch da puaunas?
Legia exactamein ils renviaments. Mo in sulet gida buca tei. Sche ti cumbineschas denton endretg, anflas ti la culponta ni il culpont.

- Enzatgi ha priu cun el ina balla; sil schigentamauns dasperas schai quella persuna che legia il quart cudisch da Harry Potter.

- Sil schigentamauns sper Martin schain in frisbee ed in dc da Gotthard.

- La persuna cul schigentamauns tgietschen ha cumprau chips.

- La persuna cul schigentamauns cun quaders ha priu cun ella egliers da sfunsar.
- Il schigentamauns ner s’auda a Sara.

- Sofia legia ina historia da detectivs.

- Sil schigentamauns sper Martin ha enzatgi magliau in toc melona. 
- La persuna che ha rasau ora siu schigentamauns sper il schigentamauns blau, dat bal dall’aua.

- Sofia ha empustau in toc petta da meila.

- La persuna sper Linard legia in cudisch da comics.

- La persuna che legia ina historia da detectivs, teidla fetg da bass Bro’Sis cul discman dil vischin.

- La persuna che legia in comic ei gest vid dar ballaplemas.
- Laura e Linard han bugen in l’auter, els han mess ils schigentamauns in sper l’auter.

- Ina persuna sper Sofia va a sfunsar, l’autra dat bal dall’aua.

- Sil schigentamauns sdrimau ha enzatgi magliau dultschergnems.
- Ord in discman vegn musica da Gotthard, sil schigentamauns dasperas schai il quart cudisch da Harry Potter.

